
VENDIM 
Nr.825, datë 11.12.2003 

 
PËR SHLYERJEN E DETYRIMEVE TË PRAPAMBETURA NDAJ KESH SHA TË 

NDËRMARRJEVE TË UJËSJELLËSVE DHE PËR NJË NDRYSHIM NË VENDIMIN 
NR.644, DATË 18.9.2003 TË KËSHILLIT TË MINISTRAVE “PËR SHLYERJEN E 

DETYRIMEVE TË NDËRSJELLA NDËRMJET NDËRMARRJEVE TË UJËSJELLËSVE, 
KESH SHA  DHE DREJTORISË SË PËRGJITHSHME TË TATIMEVE” 

 
Në mbështetje të nenit 100 të Kushtetutës dhe të nenit 12 të ligjit nr.8983, datë 20.12.2002 

“Për Buxhetin e Shtetit të vitit 2003”, me propozimin e Ministrit të Industrisë dhe të Energjetikës, 
Këshilli i Ministrave 

 
VENDOSI: 

 
1. Fondi prej 500 000 000 (pesëqind milionë) lekësh, i parashikuar në Buxhetin e Shtetit të 

vitit 2003, në fondin e kontingjencës, t’i kalojë Ministrisë së Rregullimit të Territorit dhe të Turizmit 
për shlyerjen e detyrimeve të prapambetura, që ndërmarrjet e ujësjellësave kanë ndaj KESH sh.a., 
sipas listës, që i bashkëlidhet këtij vendimi. 

2. Ky fond të përdoret nga KESH sh.a., si më poshtë vijon: 
- 84 000 000 lekë për shlyerjen e detyrimeve ndaj APC sh.a., e cila të shlyejë detyrimet ndaj 

Drejtorisë së Përgjithshme të Tatimeve; 
- 126 000 000 lekë për shlyerjen e detyrimeve ndaj Drejtorisë së Përgjithshme të Tatimeve; 
- 290 000 000 lekë si mbështetje për sektorin energjetik. 
3. Fondi prej 49 335 000 (dyzet e nëntë milionë e treqind e tridhjetë e pesë mijë) lekësh, i 

dhënë në vendimin nr.644, datë 18.9.2003 të Këshillit të Ministrave, për ndërmarrjen e ujësjellësit 
Tepelenë, t’i kalojë ndërmarrjes së ujësjellësit, Peqin. 

4. Ngarkohen Ministria e Industrisë dhe e Energjetikës, Ministria e Financave dhe Ministria e 
Rregullimit të Territorit dhe e Turizmit për zbatimin e këtij vendimi. 

Ky vendim hyn në fuqi menjëherë. 
 

KRYEMINISTRI 
Fatos Nano 

 
 000/lekë 

Nr. Subjekti Mbetje debitore 
31.12.2002 

1 Ujësjellësi Skrapar 83 122
2 Ujësjellësi qytet Shkodër 146 154
3 Ujësjellësi fshat Korçë 30 682 
4 Ujësjellësi qytet Elbasan 194 977 
5 Ujësjellësi Novoselë Vlorë 45 065 
 Totali 500 000 

 
 
 

 
 
 
 

VENDIM 
Nr.826, datë 11.12.2003 

 



 

PËR NJË SHTESË NË VENDIMIN NR.390, DATË 15.8.2002 TË KËSHILLIT TË 
MINISTRAVE “PËR RUAJTJEN DHE SIGURIMIN E DISA OBJEKTEVE SHTETËRORE” 

 
Në mbështetje të nenit 100 të Kushtetutës dhe të neneve 3 shkronja “e” e 58 të ligjit nr.8553, 

datë 25.11.1999 “Për Policinë e Shtetit”, i ndryshuar, me propozimin e Ministrit të Industrisë dhe të 
Energjetikës, Këshilli i Ministrave 

 
VENDOSI: 

 
Në listën që i bashkëlidhet vendimit nr.390, datë 15.8.2003 të Këshillit të Ministrave të 

shtohen edhe 2 (dy) objektet e mëposhtme, përkatësisht me numra rendorë: 
 
7. HEC, Ulëz; 
8. HEC, Shkopet. 
Ky vendim hyn në fuqi pas botimit në Fletoren Zyrtare. 

KRYEMINISTRI 
Fatos Nano 

 
 
 

VENDIM 
Nr.827, datë 11.12.2003 

 
PËR  MËNYRËN E KODIMIT DHE STRUKTURËN E NUMRIT TË IDENTITETIT TË 

SHTETASVE 
 
Në mbështetje të nenit 100 të Kushtetutës dhe të nenit 4 të ligjit nr.8951, datë 10.10.2002 “Për 

numrin e identitetit të shtetasve”, me propozimin e Ministrit të Pushtetit Vendor dhe të 
Decentralizimit, Këshilli i Ministrave 

 
VENDOSI: 

 
1. Mënyra e kodimit dhe struktura e numrit të identitetit të shtetasve (NISH) të jenë sipas 

aneksit 1, që i bashkëlidhet këtij vendimi. 
2. Zyrat e gjendjes civile në bashki, njësitë bashkiake të Tiranës dhe komunat, duke filluar nga 

data 1 janar 2004, të raportojnë lindjet në Drejtorinë e Regjistrit Kombëtar në Ministrinë e Pushtetit 
Vendor dhe të Decentralizimit, sipas periudhave kohore të vendosura nga kjo ministri. 

3. Ministria e Pushtetit Vendor dhe e Decentralizimit, pas caktimit të NISH-it, të dërgojnë 
numrat e identitetit të shtetasve në zyrat përkatëse të gjendjes civile në bashki, në njësitë bashkiake të 
Tiranës dhe në komuna, të cilat janë të detyruara t’i shënojnë këta numra në Regjistrin Themeltar të 
Gjendjes Civile. 

4. Ngarkohen Ministria e Pushtetit Vendor dhe e Decentralizimit dhe zyrat e gjendjes  civile 
në bashki, njësitë bashkiake të Tiranës dhe komuna për zbatimin e këtij vendimi. 

Ky vendim hyn në fuqi menjëherë. 
 

KRYEMINISTRI 
Fatos Nano 

 
 
 
Aneks 1 

STRUKTURA E NUMRIT TË IDENTITETIT TË SHTETASVE 
 
Numri i identitetit të shtetasve (NISH) përbëhet nga  10 (dhjetë) elemente të strukturuara si më 

poshtë: 



 

Elementi 1-2  Viti i lindjes 
Elementi 3-4  Muaji i lindjes dhe seksi 
Elementi 5-6  Data e lindjes 
Elementi 7-9  Numri serial brenda të njëjtës datë 
Elementi 10  Element kontrolli 
A. Elementet 1 dhe 2 tregojnë vitin e lindjes dhe ndërtohen si më poshtë: 
 

Tabela 1 
Shekulli i 19-të Shekulli i 20-të Shekulli i 21-të
00-09 – 1800-1809 A0-A9 – 1900-1909 K0-K9 – 2000-2009 
10-19 – 1810-1819 B0-B9 – 1910-1919 L0-L9 – 2010-2019 
20-29 – 1820-1829 C0-C9 – 1920–1929 M0-M9- 2020-2029 
30-39 - 1830-1839 D0-D9 – 1930-1939 N0-N9 – 2030-2039 
40-49 – 1840-1849 E0-E9 – 1940-1949 O0-O9- 2040-2049 
50-59 – 1850-1859 F0-F9 – 1950-1959 P0-P9 – 2050-2059 
60-69 – 1860-1869 G0-G9 – 1960-1969 Q0-Q9 – 2060-2069 
70-79 – 1870-1879 H0-H9 – 1970-1979 R0-R9 – 2070-2079 
80-89 – 1880-1889 I 0-I 9 – 1980-1989 S0-S9 – 2080-2089 
90-99 – 1890-1899 J 0-J 9 – 1990-1999 T0-T9 – 2090-2099 

 
B. Elementet 3 dhe 4 tregojnë muajin e lindjes dhe gjininë. Për personat e gjinisë mashkullore 

muaji shënohet siç është (nga 1-12) dhe për personat e gjinisë femërore i shtohet numri 50. Kjo 
ndërtohet si më poshtë: 

 
Tabela 2 

Muajt Gjinia mashkullore Gjinia femërore
Janar 01 51
Shkurt 02 52
Mars 03 53 
Prill 04 54 
Maj 05 55 
Qershor 06 56 
Korrik 07 57 
Gusht 08 58 
Shtator 09 59 
Tetor 10 60 
Nëntor 11 61 
Dhjetor 12 62 

 
C. Elementet 5 dhe 6 tregojnë datën e lindjes nga 01 deri në 31 të një muaji. Elementi 5 është 

një numër nga 0 deri në 3, sipas rastit dhe elementi 6 është një numër nga 0 deri në 9 sipas rastit. 
D. Elementet 7, 8 dhe 9 përbëjnë një numër të vetëm dhe të renditur nga 001 në 999 dhe 

shërben për numërimin e personave të lindur në të njëjtën datë. Ky numër gjenerohet në momentin e 
regjistrimit të të dhënave vetjake të personit në fjalë, në Drejtorinë e Regjistrit Kombëtar të Gjendjes 
Civile. 

 
E. Elementi 10 është një shkronjë dhe shërben si element kontrolli që gjenerohet si më poshtë: 
1. Elementi i parë konvertohet  me numrin e pozicionit të shkronjës sipas tabelës 3. 
 
Tabela 3 

1 2 3 4 5 6 7 8 9 10 11 12 13 14 15 16 17 18 19 20 21 22 0 
A B C D  E F G H I J K L M N O P Q R S T U V W

 
2. Numrat e elementeve 2 deri në 9 shumëzohen me numrin që tregon pozicionin e elementit. 



 

Kështu, numri aktual në elementin 2 shumëzohet me 2, numri aktual në elementin 3 shumëzohet me 3, 
numri aktual në elementin 4 shumëzohet me 4 etj. 

3. Rezultatet e nxjerra nga veprimet e parashikuara në pikën 1 dhe 2 mblidhen dhe rezultati 
përfundimtar pjesëtohet me numrin 23. 

4. Numri që rezulton si mbetje konvertohet me shkronjë sipas tabelës 3. Kjo shkronjë përbën 
elementin 10. 

 
 
 

VENDIM 
Nr.828, datë 11.12.2003 

 
PËR FORMËN, MËNYRËN E MBAJTJES, ELEMENTET PËRBËRËS DHE AFATIN E 

PËRDORIMIT TË DOKUMENTEVE NGA ZYRAT E GJENDJES CIVILE 
 
Në mbështetje të nenit 100 të Kushtetutës, të pikës 5 të nenit 19 të ligjit nr.8950, datë 

10.10.2002 “Për gjendjen civile” dhe të neneve 15, 23 dhe 32 të ligjit nr.9062, datë 8.5.2003 “Kodi i 
familjes”, me propozimin e Ministrit të Pushtetit Vendor dhe të Decentralizimit, Këshilli i Ministrave 

 
VENDOSI: 

 
1. Forma dhe elementet përbërës të dokumenteve, që mbahen në zyrat e gjendjes civile, të jenë 

sipas modeleve, që i bashkëlidhen këtij vendimi. 
2. Certifikata të ketë numër rendor progresiv, ku tre numrat e parë të tregojnë kodin e 

përcaktuar për çdo zyrë të gjendjes civile, sipas tabelës 1, që i bashkëlidhet këtij vendimi. 
3. Përmasat e fletëve të dokumenteve të gjendjes civile janë si më poshtë vijon: 
a) Modeli 1, 3 dhe 9  30x35 
b) Modeli 2   40x50 
c) Modeli 4 e 5   60x40 
ç) Modeli 6 e 7   60x30 
d) Modeli 10,11,12,15 e 16 20x30 
dh) Modeli 13 e 14  20x15 
4. Numri i fletëve të dokumenteve të gjendjes civile të jetë si më poshtë vijon: 
a) Modeli 1, libri i akteve të lindjeve me 50 dhe me 100 fletë; 
b) Modeli 2, libri i akteve të martesave  me 50 dhe me 100 fletë; 
c) Modeli 3,  libri i akteve të vdekjeve me 50 dhe me 100 fletë; 
ç) Modeli 4, Regjistri Themeltar i Gjendjes Civile i shtetasve shqiptarë me 100 fletë; 
d) Modeli 5, Regjistri Themeltar i Gjendjes Civile i shtetasve të huaj dhe pa shtetësi, me 

banim të përhershëm në Shqipëri me 50 fletë; 
dh) Modeli 9, libri i procesverbaleve për bashkim dhe ndarje familjare, me 50 fletë. 
5. Libri i procesverbaleve për bashkim dhe ndarje familjare, ruhet përgjithmonë. 
6. Specifikimet teknike të shtypshkrimeve dhe mënyra e plotësimit të rubrikave të 

dokumenteve të gjendjes civile përcaktohen me urdhër të Ministrit të Pushtetit Vendor dhe të 
Decentralizimit. 

7. Zbatimi i modeleve 8, 9, 14, 15 dhe 16 të fillojë më 1.1.2004. 
8. Zbatimi i modeleve 1, 2, 3, 4, 5, 6, 7, 10, 11,12 dhe 13 të fillojë më 1.4.2004. 
9. Ngarkohen Ministria e Pushtetit Vendor dhe e Decentralizimit dhe Ministria e Punëve të 

Jashtme për zbatimin e këtij vendimi. 
Ky vendim hyn në fuqi pas botimit në Fletoren Zyrtare. 
 

KRYEMINISTRI 
Fatos Nano 



 

 
 
 
 
 
 
 



 

 
 
 
 



 

 
 
 



 
 



 
 



 

 
 
 
 
 
 
 
 



 

 
 
 
 
 



 

 
 
 
 
 



 

 
 
 
 
 



 

 
 
 
 
 
 
 
 
 
 
 



 

 
 
 
 
 
 
 
 
 
 
 
 
 
 
 
 



 

 
 
 
 
 
 



 

 
 
 
 
 
 
 
 
 
 
 
 
 
 
 
 
 
 
 
 
 



 

 
 
 



 

 
 
 
 
 
 
 
 
 
 
 
 
 



 

 
 
 
 
 
 
 
 
 
 



 

 
 
 
 
 
 
 
 
 
 
 
 
 
 
 



 

 
 
 
 
 
 
 
 



 

 
 
 
 
 
 
 
 
 
 
 
 
 
 
 
 
 
 
 



 
 



 
 



 

 
 
 
 
 
 
 
 
 
 
 



 
 



 

 
 
 
 
 
 
 
 
 
 
 
 
 
 
 
 
 



 

 
 
 
 
 
 
 
 
 
 
 
 
 
 
 
 
 
 
 
 
 



 

 
 
 
 
 
 



 

 
 
 
 
 



 

 
 
 
 
 
 
 
 
 
 

VENDIM  



 

Nr. 829, datë 11.12.2003 
 

PËR MBROJTJEN E VEÇANTË TË PUNONJËSIT TË GARDËS SË REPUBLIKËS TË 
SHQIPËRISË, KUR, PËR SHKAK TË DETYRËS, I KËRCËNOHET JETA, FAMILJA  

OSE PRONA  
 
Në mbështetje të nenit 100 të Kushtetutës dhe të neneve 20 dhe 42 të ligjit nr. 8869, datë 

22.5.2003 "Për Gardën e Republikës së Shqipërisë", me propozimin e Ministrit të Rendit Publik, 
Këshilli i Ministrave  

 
VENDOSI: 

 
1. Punonjësit e Gardës së Republikës të Shqipërisë që, për shkak të veprimtarisë së shërbimit, i 

kërcënohet jeta, familja ose prona, i sigurohet mbrojtje e veçantë. 
2. Me mbrojtje të veçantë, në kuptim të këtij vendimi, kuptojmë masat me karakter organizativ 

e profesional, që merren për mbrojtjen e punonjësit të kërcënuar. 
3. Për vlerësimin e kërcënimeve dhe për mënyrën e sigurimit të mbrojtjes së punonjësit të 

kërcënuar të Gardës së Republikës të Shqipërisë, të krijohet komisioni i posaçëm për vlerësimin e 
kërcënimeve, i kryesuar nga drejtuesi i komandës qendrore e në përbërje të ketë: 

- Drejtorin e RPLSH-së…………………………………anëtar; 
- Shefin e sektorit të analizës…………………………..anëtar; 
- Shefin e personelit……………………………………..anëtar; 
- Eprorin direkt të punonjësit të kërcënuar…………..anëtar; 
4. Komisioni i vlerësimit merr në shqyrtim rastet e paraqitura për mbrojtje të veçantë, me 

nismën apo kërkesën e punonjësit të interesuar. Komisioni brenda 3 (tri) ditëve nga paraqitja e rastit të 
kërcënimit, vendos për marrjen e masave organizative për ruajtjen ose për refuzimin e kërkesës.  

5. Komisioni, pas marrjes në shqyrtim të çështjes, merr vendim, i cili përmban: 
- pjesën hyrëse, ku përcaktohet baza ligjore, subjekti i kërkesës dhe koha e vendimmarrjes; 
- pjesën përshkruese, ku parashtrohen rrethanat që detyrojnë marrjen e masave për ruajtjen e 

punonjësit të kërcënuar, për ruajtjen e personalitetit të tij, rrezikshmërinë shoqërore të kërcënimeve 
dhe vlerësimet e të dhënat, të mbledhura për kërcënimin; 

- pjesën vendimmarrëse, ku përcaktohet marrja ose jo në mbrojtje të veçantë e subjektit, 
mënyra e mbrojtjes, koha kur do të merret në mbrojtje dhe afati, shpenzimet, si dhe subjektin që do ta 
zbatojë vendimin dhe subjektin që do ta kontrollojë zbatimin e tij. 

6. Komisioni, me pranimin e kërkesës për mbrojtje të veçantë, përcakton edhe masat konkrete 
për mënyrën e mbrojtjes, të cilat janë: 

- ruajtja fizike; 
- ruajtja e banesës ose e pronës; 
- transferimi i punonjësit; 
- dërgimi jashtë shtetit i punonjësit; 
- masa të tjera, në varësi të çështjes. 
7. Në rastet kur marrja e masave të mbrojtjes së veçantë të punonjësit të kërcënuar duhet të 

jetë e menjëhershme, kjo bëhet me urdhër të komandantit të Gardës së Republikës të Shqipërisë, deri 
në marrjen në shqyrtim nga komisioni i vlerësimit të kërcënimit. 

8. Vendimi i komisionit të vlerësimit të kërcënimit miratohet nga komandanti i Gardës së 
Republikës të Shqipërisë dhe, brenda 3 ditëve, vihet në dijeni dhe Ministri i Rendit Publik. 

9. Ndaj vendimit të komisionit të vlerësimit të kërcënimit, i interesuari mund të bëjë ankim te 
Ministri i Rendit Publik, vendimi i të cilit është përfundimtar. 

10. Shpenzimet për mbrojtjen e veçantë të punonjësit të kërcënuar të përballohen nga buxheti i 
shtetit, i miratuar për Gardën e Republikës së Shqipërisë. 

11. Ngarkohet Garda e Republikës së Shqipërisë për zbatimin e këtij vendimi. 
 
12. Ngarkohet Ministria e Rendit Publik për kontrollin e zbatimit të këtij vendimi. 
Ky vendim hyn në fuqi pas botimit në Fletoren Zyrtare. 



 

KRYEMINISTRI    
      Fatos Nano 

 
 
 

VENDIM  
Nr.833, datë 11.12.2003 

 
PËR FUNKSIONIMIN E KOMITETIT TË AUDITIMIT TË BRENDSHËM 

 
Në mbështetje të nenit 100 të Kushtetutës dhe të pikës 5 të nenit 8 të ligjit nr.9009, datë 

13.2.2003 "Për auditimin e brendshëm në sektorin publik", me propozimin e Ministrit të Financave, 
Këshilli i Ministrave  

 
VENDOSI: 

 
1. Komiteti i Auditimit të Brendshëm funksionon dhe e zhvillon veprimtarinë e vet sipas një 

kalendari të përcaktuar prej tij, i cili u bëhet i ditur Ministrit të Financave dhe Drejtorit të Përgjithshëm 
të Auditimit të Brendshëm. 

2. Mbledhja e Komitetit të Auditimit të Brendshëm thirret nga kryetari, i cili 5 ditë para 
mbledhjes u njofton anëtarëve rendin e ditës dhe u dërgon atyre materialet përkatëse. 

3. Anëtarët e komisionit, me shumicë votash, caktojnë rendin e ditës së mbledhjes së 
ardhshme. Në mbledhje shqyrtohen edhe probleme të ngritura nga Ministri i Financave dhe nga 
Drejtori i Përgjithshëm i Auditimit të Brendshëm. 

4. Në raste të veçanta, Komiteti i Auditimit të Brendshëm mund të mblidhet edhe me urdhër të 
Ministrit të Financave, me kërkesë të Drejtorit të Përgjithshëm të Auditimit të Brendshëm ose të dy 
anëtarëve të këtij komiteti, por jo më vonë se 5 (pesë) ditë nga marrja e urdhrit ose kërkesës. 

5. Komiteti i Auditimit të Brendshëm, me shumicë votash, vendos për problemet dhe 
rekomandimet që do t'u paraqesë Ministrit të Financave dhe/ose Drejtorit të Përgjithshëm të Auditimit 
të Brendshëm. Materialet që u paraqiten Ministrit të Financave dhe/ose Drejtorit të Përgjithshëm të 
Auditimit të Brendshëm, kurdoherë, shoqërohen me relacionet përkatëse, ku, detyrimisht, pasqyrohen 
edhe mendimet kundër, nëse ka, të anëtarëve të Komitetit. 

6. Kuorumi i nevojshëm për zhvillimin e mbledhjeve të Komitetit të Auditimit të Brendshëm 
është jo më pak se 5 veta. 

7. Kur votat e anëtarëve të pranishëm dalin në barazim, vota e kryetarit është përcaktuese. 
Votimi është i hapur, me përjashtim të votimit për zgjedhjen e kryetarit. 

8. Kur një anëtar i Komitetit nuk merr pjesë, pa arsye, në mbledhje më shumë se 3 herë gjatë 
një viti, ai vlerësohet i shkarkuar dhe i takon Ministrit të Financave të emërojë një anëtar të ri. 

9. Kryetari dhe anëtarët e Komitetit, për punën e kryer, marrin një shpërblim mujor në masën 
20 për qind të pagës mujore të Drejtorit të Përgjithshëm të Auditimit të Brendshëm, ndërsa sekretari i 
Komitetit merr një shpërblim në masën 8 për qind të pagës mujore të Drejtorit të Përgjithshëm të 
Auditimit të Brendshëm. 

10. Efektet financiare, që rrjedhin nga zbatimi i këtij vendimi, të përballohen nga Buxheti i 
Shtetit, i miratuar për Ministrinë e Financave. 

11. Ngarkohet Ministria e Financave për zbatimin e këtij vendimi. 
Ky vendim hyn në fuqi pas botimit në Fletoren Zyrtare. 
 

KRYEMINISTRI  
Fatos Nano 

 
 

VENDIM  
Nr. 838, datë 26.11.2003 

 
PËR MBROJTJEN E SHTRESAVE NË NEVOJË NGA RRITJA E ÇMIMIT TË ENERGJISË 



 

ELEKTRIKE DHE PËR NJË NDRYSHIM NË VENDIMIN NR.602, DATË 2.11.2001 TË 
KËSHILLIT TË MINISTRAVE "PËR ÇMIMET TAVAN TË SHITJES SË ENERGJISË 

ELEKTRIKE PËR PËRDORUESIT FAMILJARË DHE JOFAMILJARË", I NDRYSHUAR 
 
Në mbështetje të nenit 100 të Kushtetutës, të nenit 8 pika 2 shkronjat "b" dhe "c", nënshkronja 

"i" të ligjit nr.9072, datë 22.5.2003 "Për sektorin e energjisë elektrike" dhe të nenit 37 të ligjit nr.7710, 
datë 18.5.1993 "Për ndihmën dhe përkujdesjen shoqërore", i ndryshuar, me propozimin e Ministrit të 
Industrisë dhe të Energjetikës, Ministrit të Punës dhe të Çështjeve Sociale dhe Ministrit të Ekonomisë, 
Këshilli i Ministrave 

 
VENDOSI: 

 
1. Kompensimin e rritjes së çmimit të energjisë elektrike familjeve, që përfitojnë nga 

programet e mbrojtjes shoqërore, me një vlerë të përgjithshme prej 253 000 000 (dyqind e pesëdhjetë e 
tre milionë) lekësh. 

2. Numri i këtyre familjeve të jetë deri në 191 500 (njëqind e nëntëdhjetë e një mijë e 
pesëqind). 

3. Masa e kompesimit për një kilovat/orë të jetë në përputhje me vlerën e rritjes së çmimit të 
energjisë elektrike, të përcaktuar nga Enti Rregullator i Energjisë (ERRE), por jo më shumë se 0.5 
lekë. 

4. Skema e kompensimit dhe mënyra e pagesës përcaktohen me udhëzim të përbashkët të 
Ministrit të Industrisë dhe të Energjetikës, Ministrit të Financave, Ministrit të Pushtetit Vendor dhe të 
Decentralizimit, Ministrit të Punës dhe të Çështjeve Sociale dhe të Ministrit të Ekonomisë. 

5. Në tabelën që i bashkëlidhet vendimit nr.602, datë 2.11.2002 të Këshillit të Ministrave "Për 
çmimet tavan të shitjes së energjisë elektrike për përdoruesit familjarë dhe jofamiljarë", i ndryshuar, 
sasia prej 300 kWh e para të muajit bëhet 220 kWh. 

6. Ngarkohen Ministria e Industrisë  dhe e Energjetikës, Ministria e Financave, Ministria e 
Pushtetit Vendor dhe e Decentralizimit, Ministria e Punës dhe e Çështjeve Sociale dhe Ministria e 
Ekonomisë për zbatimin e këtij vendimi. 

Ky vendim hyn në fuqi pas botimit në Fletoren Zyrtare dhe i shtrin efektet financiare nga data 
1.1.2004. 

 
KRYEMINISTRI  

Fatos Nano 
    
  
 
 
 
 
 
 
 
 
 
 
 
 

VENDIM  
Nr.839, datë 11.12.2003 

 
PËR PAGAT E USHTARAKËVE AKTIVË TË FORCAVE TË ARMATOSURA  

TË REPUBLIKËS SË SHQIPËRISË  
 
Në mbështetje të nenit 100 të Kushtetutës, të nenit 9 të ligjit nr.7496, datë 3.7.1991 "Për 



 

statusin e ushtarakut të Forcave të Armatosura të Republikës së Shqipërisë", të neneve 2 dhe 5 të ligjit 
nr.8487, datë 13.5.1999 "Për kompetencat për caktimin e pagave të punës", i ndryshuar, të pikës 2 të 
nenit 29 të ligjit nr.8379, datë 29.7.1998 "Për hartimin dhe zbatimin e Buxhetit të Shtetit të Republikës 
së Shqipërisë" dhe të nenit 8 të ligjit nr.8993, datë 20.12.2002 "Për Buxhetin e Shtetit të vitit 2003", 
me propozimin e Ministrit të Mbrojtjes, Këshilli i Ministrave  

 
VENDOSI: 

 
1. Paga bazë, sipas gradës dhe viteve të shërbimit, për ushtarakët aktivë të Forcave të 

Armatosura të Republikës së Shqipërisë të jetë sipas lidhjes nr.1, që i bashkëlidhet këtij vendimi dhe 
është pjesë përbërëse e tij. 

2. Paga bazë, sipas gradës, për ushtarakët aktivë, vjetërsia e të cilëve është më e ulët se ajo e 
përcaktuar për gradën që mban, të jetë e barabartë me pagën fillestare të gradës përkatëse. Paga bazë, 
sipas gradës, për ushtarakët aktivë, vjetërsia e të cilëve është më e madhe se ajo e përcaktuar për 
gradën që mban, të jetë e barabartë me pagën maksimale të gradës përkatëse. 

3. Masa e shtesës, për kushte të veçanta pune shërbimi, për ushtarakët aktivë të Forcave të 
Armatosura të jetë sipas lidhjes nr.2, që i bashkëlidhet këtij vendimi dhe është pjesë përbërëse e tij. 

4. Ushtarakët aktivë të Forcave të Armatosura përfitojnë shtesë për punë të vështirë e të 
dëmshme për shëndetin sipas lidhjes nr.3, që i bashkëlidhet këtij vendimi dhe është pjesë përbërëse e 
tij.  

5. Ushtarakët aktivë, paga e të cilëve sipas pikave 1,2,3, e 4 të vendimit është më e vogël se 
paga dhe shtesa mbi pagën, që do të përfitojnë në çastin e zbatimit të efekteve financiare të këtij 
vendimi, trajtohen me shtesë "ruajtje page" për sa kohë që do të jenë në po ato funksione ushtarake, 
por jo më shumë se 2 vjet nga koha e zbatimit të efekteve financiare të këtij vendimi. Masa e kësaj 
shtese të jetë e barabartë me diferencën e pagës dhe të shtesave mbi pagë që ka përfituar ushtaraku, me 
pagën që përfiton ai sipas pikave 1, 2, 3 e 4 të këtij vendimi. Kjo shtesë të rillogaritet në çdo rast që 
bëhen ndryshime në pagat për gradë në strukturat e Forcave të Armatosura. 

6. Vendimet nr.60, datë 27.2.1992 "Për trajtimin me pagë dhe shtesë mbi pagë të ushtarakëve 
në ushtri", nr.88, datë 30.1.1998 "Për pagat e ushtarakëve aktivë të Forcave të Armatosura të 
Republikës së Shqipërisë", nr.344, datë 21.7.1999 "Për trajtimin me shtesë mbi pagën bazë për natyrë 
të veçantë pune e shërbimi të ushtarakëve që shërbejnë në strukturën e Batalionit Special të Brigadave 
Komando", nr.115, datë 18.3.1999, pika 4, 5, 6 e 7, "Për një ndryshimi në strukturën organike të 
Ministrisë së Mbrojtjes dhe për trajtimin financiar të personelit, që do të aktivizohet për pastrimin e 
asgjësimin e municioneve e eksplozivave", nr.125, datë 27.2.2003 "Për trajtimin me shtesë për 
vështirësi vendi e shërbimi të ushtarakëve, që shërbejnë në strukturat e brigadës së reagimit të shpejtë 
dhe të brigadës së stërvitjes", nr.405, datë 3.4.1995 "Për trajtimin me shtesë mbi pagën bazë për 
vështirësi vendi e shërbimi të ushtarakëve, që punojnë në strukturat e radiozbulimit të sistemit të 
Ministrisë së Mbrojtjes" dhe nr.244, datë 20.4.2002, pika 2, "Për masën e pagesës për përjashtimin nga 
shërbimi i detyrueshëm ushtarak aktiv, si dhe për trajtimin e ushtarëve me pagesë" të Këshillit të 
Ministrave, shfuqizohen. 

7. Ngarkohet Ministria e Mbrojtjes për zbatimin e këtij vendimi 
Ky vendim hyn në fuqi pas botimit në Fletoren Zyrtare dhe i shtrin efektet financiare nga data 

1.1.2004. 
 

KRYEMINISTRI  
Fatos Nano   



 

 



 
 



 

Lidhja nr. 2 

 
 



 

Lidhja nr.3 

 
 



 
 



 

 
 
 
 
 
 
 
 
 
 
 
 
 
 



 

 
 
 
 
 
 
 
 
 
 
 
 
 
 
 
 
 
 
 
 
 



Fletorja Zyrtare gjendet: 
 
- në çdo njësi postare të çdo qyteti; 
- pranë Qendrës së Publikimeve Zyrtare:  
Rr. Qemal Stafa, pranë ndërtesës së Prokurorisë së Përgjithshme. 
 
 

 
Pranë Qendrës së Publikimeve Zyrtare mund të gjeni: 
 
 
 
 
 
 
LISTA E BOTIMEVE TË AZHURNUARA DERI TETOR 2003 
 
1. KUSHTETUTA 600
2. PËRMBLEDHËSE NË FUSHËN E PROKURIMIT PUBLIK 1000
3. KODI I PROCEDURËS CIVILE 500
4. KODI I PROCEDURËS PENALE 600
5. KODI PENAL 400
6. KODI I PUNËS 500
7. KODI I FAMILJES 450
8. KODI CIVIL 1000
9. KODI RRUGOR 900
10. KODI ZGJEDHOR 355
11. PËRMBLEDHËSE E LEGJISLACIONIT NË FUSHËN E PËRMBARIMIT 800
12. DISPOZITA ZBATUESE TË KODIT DOGANOR 1500
13. DISPOZITA ZBATUESE TË KODIT RRUGOR 1500

 
 
 
 
 
 
 
 
 
 
 
 
 
 
 
 

Doli nga shtypi më 23.12.2003 
 

Tirazhi: 4300 copë Formati: 60x88/8 
  

Shtypshkronja e Qendrës së Publikimeve Zyrtare 
Tiranë, 2003 

 
Çmimi: 150 lekë 


